
III. LITTERAE RESTIUM [SECUNDAE, 1 LIPCA 1566 R.]

Sigismundus Augustus Dei gratia Rex Poloniae, Magnus Dux Lithwaniae, Russiae, Prussiae,
Mazoviae, Samogitiaeque etc. dominus et haeres. Universis ac singulis palatinis, castellanis,
dignitariis, officialibus, terrigenis, nobilibus, advocatis, scultetis ac civibus caeterisque
cuiuscunque status, conditionis ac praeeminentiae, subditis Nostris bona quaecunque terrestria,
haereditaria ac obligatoria possidentibus et ad expeditionem bellicam generalem de iure vel
consuetudine Regni Nostri obligatis, sincere et fidelibus dilectis, gratiam Nostram Regiam.
Magnifici, generosi, nobiles et famati, sincere et fideles Nostri dilecti! Mandavimus vobis iam
antea primis restium literis, ut ad reprimendos hostium conatus parati et instructi essetis.
Quandoquidem bellica generali expeditione reprimendos eos esse in praesenti conventu Regni
decretum est. Nunc iterum de more hisce secundis restium literis mandamus omnino habere
volentes, ut equos, arma et caetera ad bellum necessaria pro facultatibus suis bene parati habeatis.
Ut cum terciis restium literis evocati a Nobis fueritis, ad eum locum ad quem iusserimus, et ad
tempus quod designaverimus, conveniatis. Interea vero indicia habeantur neque intermittantur,
priusque terciarum restium litterae missae a Nobis fuerint. Volumus autem ut has ce literas
Nostras, alter alteri viciniori transmittat; ultimus vero loci capitaneo remittat, sub gravi
indignatione Nostra et bonorum confiscatione aliter non facturi. Datum Lublini in conventione
Regni generali, die prima mensis Julii anno Domini MDLXVI [7 VII 1566], Regni vero Nostri

